
Fundargerð aðalfundar Trans Íslands 2022-2023
Haldinn 16. mars 2023 í Suðurgötu 3, Reykjavík.
Fundarritari: Vera Illugadóttir

1. Fundur settur
Ólöf Bjarki, formaður Trans Ísland, setur fund kl. 18:07. Mætt voru 13.

2. Kosning fundarstjóra og fundarritara
Formaður tilnefnir Hafdísi Erlu sem fundarstjóra og Veru Illugadóttur sem fundarritara. Formaður
ber tilnefningarnar upp til samþykktar. Tilnefningarnar eru samþykktar án mótatkvæða.

3. Lögmæti aðalfundar staðfest
Fundarstjóri fer yfir skilyrði fyrir lögmæti aðalfundar sem eru skv. lögum félagsins:
„[Aðalfund] skal halda í febrúar eða mars ár hvert og skal til hans boðað skriflega með tveggja
vikna fyrirvara.“
Til fundarins var boðað 28. febrúar á öllum helstu miðlum félagsins og voru tímamörk
fundarboðs uppfyllt. Fundur telst því löglegur. Engar athugasemdir eru gerðar við fundarboðun.

4. Skýrsla stjórnar
Ólöf Bjarki formaður kynnir ársskýrslu stjórnar. Viðburðaríkt starfsár er að baki. Samtökin komu
sterk inn eftir nokkurn dvala í heimsfaraldri. Mikið púður á árinu lagt í baráttu gegn
transfóbískum áróðri í fjölmiðlum. Samtökin sendu inn umsagnir við nokkur frumvörp og unnu
mikið í málefnum trans fólks í heilbrigðiskerfinu.

Nokkrar breytingar urðu á stjórn á árinu. Viima Lampinen sagði af sér formennsku í september
2022. Ólöf Bjarki tók þá við formannsembætti, Reyn Alpha varð varaformaður og Elías Rúni kom
inn í stjórn sem ritari.

5. Endurskoðaðir ársreikningar lagðir fram
Andie gjaldkeri kynnir ársreikninga síðasta árs. Fjárhagstaða félagsins er mjög góð.

6. Umræða og atkvæðagreiðsla um skýrslu stjórnar og ársreikninga
Umræður um trans fólk og heilbrigðiskerfið. Trans Ísland mun halda áfram að veita aðhald í
heilbrigðismálum.

Næst ber fundarstjóri upp skýrslu stjórnar til samþykktar. Skýrslan er samþykkt með
öllum greiddum atkvæðum.

Þá ber fundarstjóri upp áritaða reikninga fyrra starfsárs til sambykktar. Áritaðir reikningar
fyrra árs eru sambykktir með öllum greiddum atkvæðum.

7. Lagabreytingar
Engar tillögur um lagabreytingar bárust fundinum.



8. Kosning formanns, varaformanns, ritara, gjaldkera og meðstjórnanda
Fundarstjóri kynnir framboð í hvert embætti stjórnar félagsins. Þau eru:

Formaður: Ólöf Bjarki
Varaformaður: Reyn Alpha Magnúsar
Ritari: Elías Rúni
Gjaldkeri: Andie Sophia Fontaine
Meðstjórnandi: Flóki Rán Ægis

Ofantalin eru öll kosin mótatkvæðalaust.

9. Kosning eins endurskoðanda skoðunarmanns reikninga
Eitt framboð barst til endurskoðanda skoðunarmanns reikninga. Daníel E. Arnarsson er kjörinn
með öllum greiddum atkvæðum.

10. Samþykkt félagsgjalds
Tvö þrep eru á félagsgjaldi. Stjórn leggur til að efra þrep félagsgjaldsins verði á næsta ári
lækkað úr 2500 kr. í 2000 kr. og lægra þrepið, fyrir námsfólk, aldraða, öryrkja og önnur sem á
þurfa að halda, úr 1000 kr. í 500 kr. Tillagan er samþykkt með meirihluta greiddra atkvæða.

11. Önnur mál
Umræður um aldurssamsetningu félagsfólks. Virkir félagar séu flest í yngri kantinum. Stjórn er
sammála um að mikilvægt sé að reyna að fá meiri breidd af fólki inn í félagsstarfið. Rætt er um
aðferðir til þess.

Fyrirspurn um möguleika á að fá rukkun félagsgjalda í heimabanka. Formaður og varaformaður
segja að málið sé til skoðunar og stefnt sé að því að virkja þann möguleika í byrjun næsta árs.

12. Fundi slitið
Ekki eru fleiri mál til umræðu og fundi er slitið 18:42.

Undirskrift

_____________________ _____________________
Fundarritari Fundarstjóri


